
(...)

Renoncia(ti)on faicte [par] m(onsieu)r m(aîtr)e denys du vernet juge ordy(nair)e
de Vill(emu)r, de sad(ite) judicature en faveur de m(onsieu)r m(aîtr)e pie(rre)
de fontangier docte(ur) en droictz h(abi)tant de th(ou)l(ous)e

lxj

grossat.  est exp.ee
a fotangier

Scaichent tous presens et advenir que l an de l incarna(ti)on
n(ot)re seigneur mil cinq cens soixante quatre et le dixseptie(me) jour du
mois d'apvril regnant tres chrestien prince charles [par] la grace
de dieu roy de france a( )villemur diocese de montaulban et
seneschauee de th(ou)l(ous)e personnellement establi honnorable homme
m(aîtr)e denys duvernet docteur en droictz juge de la judicature de
villemur [par]la royne de navarre viscontesse de villemur, lequel a dict
et declaire avoir quelque temps qu( )il avoict receue l(ett)re de lad(ite) dame
en dacte du dixseptiesme d'octobre mil cinq cens soixante deux
l'original de laquelle a illec exhibe [par] laquelle sa mageste vouloit
et mandoit que icelluy duvernet pour les causes [con]tenues en icelle
baillast [par] maniere de [per]mutation sad(ite) judicature de villemur a m(aîtr)e
pierre de fontangier docteur en droictz son advocat et soliciteur
en th(ou)l(ous)e et que dud(it) de fontangier prinst la judicature de sa ville et
baronie de ch(ate)auneuf de montmirailh de laquelle naguieres l'avoict porveu
a quoy tres volontiers voulant obeyr a lad(ite) dame et pour son bien
proffict er comodite auroict satisfaict n eust este que aulcunes et des
principaulx habitans dud(it) montmirailh sont cause de la mort de feu
m(aîtr)e bernard doussenc son beaufilz jadis juge dud(it) montmirailh mary
de damoiselle marie duvernet sa fille laquelle comme vefve et principalle
partie poursuyt la reparation et pugnition de la mort dud(it) son feu
mary doussenc [co]me aussi luy faict et est tenu de f(air)e en bon pere
soubstenant sad(ite) fille en justice avec les officiers et le procureur
de lad(ite) dame en la cour de [par]lement de th(ou)l(ous)e a cause de quoy bonnem(ent)
ne asseurement il ne pouvoict exercer lad(ite) judicature dud(it) montmirailh
causant l'ynimitie que pourroict estre entre luy les siens et les habitans
dud(it) montmirailh / joinct aussi que a raison de son eage qu( )est de
soixante a septante ans et qu( )il desire soy retirer en la ville de gailhac
ou y a une [par]tie de ses biens, led(it) duvernet est de bon vouloir si plaict
a la mageste de lad(ite) dame renoncer purem(ent) et simple lad(ite) judicature
de villemur aud(it) fontangier / a la charge toutesfois qu( )il plaise
a lad(ite) dame admectre aultre renonciation que [par] led(it) fontangier sera
faicte de sa judicature de montmirailh a m(aîtr)e gerauld de najac
en faveur et comodite dud(it) duvernet et pour le mariage de une
sienne fille de long temps preste a marier et ce en recomandation
et recompence des bons services que led(it) duvernet a faictz le
temps passe a lad(ite) dame par l espace de trente ou quarente ans

ayant garde et conserve les tiltres et documens de lad(ite) visconte
de villemur et a sa mageste renduz pour ce est il que les



an jour lieu et regnant quy dessus, led(it) maistre denys duvernet
esmeu et inclin pour les causes et ra(is)on susd(ites) / et qu( )il espere tant
de la mageste de lad(ite) dame que sa grace accordera tant a luy
que aud(it) fontangier les susd(ites) renonciations aussi se confiant
dud(it) de fontangier a presentement renonce et cedde led(it) estat et office
de lad(ite) judicature dud(it) villemur en faveur dud(it) m(aîtr)e pierre de fontangier #
entre les mains de la mageste de lad(ite) dame et soubz son bon plaisir
icelle suppliant tres humblement vouloir aussi admectre celle que led(it)
de fontangier fera aud(it) de najac homme de qualicte requise en faveur
dud(it) duvernet et pour le mariage de sad(ite) fille / dont ledict de
fontangier ayant ce dessus accepte et accorde soubz le bon plaisir
de sad(ite) dame et maistresse en a requis acte luy en estre retenue et expediee
[par] moy not(air)e soubz(sig)ne ce qu'ay offert f(air)e presens m(aîtr)e ]guill[ jehan de
lartigue procur(eur) et advocat sy(r)e guill(aum)e benezet recepveur m(aîtr)e alexandre
de pinu bach(e)li(er) en droictz guill(aum)e noalhan chaussatier de villemur
h(abi)tans et moy # seul et non d aultre ./ d / d /

